
1. Sarrera 

 

Txosten honetan aztertzen da zenbateko eragina izango duen Gipuzkoako 

Foru Ogasunaren zerga-bilketan Balio Erantsiaren gaineko Zergan eta Tabako 

Laboreen Zerga Bereziko araudian aldaketak sartzeko Foru Arauak.  

 

Helburua da kalkulatzea zenbateraino aldatuko den zerga-bilketa gaur egun 

indarrean dagoen araudiaren ordez arau proiektu berrian jasotzen diren 

aldaketa nagusiak aplikatzen badira. Hortaz, txosten honen xedea ez da 

proiektuan sartzen diren neurriak termino absolututan ebaluatzea, neurri 

horiek hartu eta indarrean daudenekin alderatzea baizik. 

 

 

2. Araudiaren aldaketak  

 

Azken urteotan pairatzen ari den krisi ekonomiko iraunkorrak egoera larrian 

jarri ditu toki entitateen finantzak, eta oztopo handia izaten ari da haiek 

ematen dituzten zerbitzu publikoak normal garatu daitezen. 

 

Egoera hori arintze aldera, foru arau honetan neurriak  proposatzen dira 

udalen finantzak orekatu ditzaketen baliabide ekonomiko gehiago eskura 

jartzeko. 

 
Onartzen den foru arauak bi artikulu ditu, eta bakoitzak udal esparruko zerga 

bat aldatzen du. 

 

Indarrean dagoen araudia eta proiektuan proposatutakoa alderatuz bien 

arteko diferentziarik esanguratsuenak identifikatu ditugu: 

A.-  Ondasun Higiezinen gaineko Zerga:   

 

1.-  Udalek 100eko 150erainoko  errekargua ezarri dezakete zergaren kuota 

likidoaren gainean ondasun higiezinek etxebizitza erabilera dutenean, eta 

subjektu pasiboaren edo hirugarrenen ohiko egoitza ez direnean –

hirugarrenen kasuan errentamenduz edo lagapen bidez–. 

 

B.-  Jarduera Ekonomikoen gaineko Zerga: 

 

1.-  1.000.000 eurotik beherako negozio-zifra garbia duten subjektu pasiboak 

zergatik salbuetsita daude, lehen muga hau 2.000.000 eurokoa zen. 

 

2.- Udalak kuota probintzialak  eta estatuko kuota bereziak handitzeko erabili 

ditzaketen ponderazio koefizienteak aldatzen dira: 

 

Negozio-zifraren zenbateko garbia (euroak); Koefizientea: Berria; Aurrekoa 

1.000.000,00 eta 5.000.000,00 bitartean                                           1,29       1,20 

5.000.000,01 eta 10.000.000,00 bitartean                                         1,30       1,22 

10.000.000,01 eta 50.000.000,00 bitartean                                       1,32       1,24 

50.000.000,01 eta 100.000.000,00 bitartean                                     1,33       1,27 

100.000.000,00 euro baino gehiago                                                 1,35       1,30 

Negozio-zifra garbirik gabe                                                            1,31       1,25 

 

Proposatutako aldaketek zergabilketa igoera ekarriko dute, tributazio tasak igo 

baitira eta salbuespen muga berriz jaitsi. Zergabilketa igoera honek Toki 

Entitateei soilik eragingo die. 

3. Zerga-bilketa eragina  

 

3.1 Jarduera Ekonomikoen gaineko Zerga. 

 

Sozietateen gaineko Zerga aitorpena aurkeztea behartuta dauden aitorpenen 

subjektu pasiboak abiapuntu hartuta, eta eragiketa bolumena 1.000.000 euro eta 

2.000.000 euro tartean  dauden entitateak kontuan izanik, Jarduera 

Ekonomikoen gaineko Zergaren salbuespena aplikagarri ez duten  sozietateen 

zerrenda lortzen dugu. Entitate hauek ekitaldi batean ordaindu beharreko 

Jarduera Ekonomikoen gaineko Zerga 2.721.896 eurokoa da. Gipuzkoako 

udalen zerga-bilketa 2013. ekitaldian kantitate honetan haziko da. Ponderazio 

koefizienteen aldaketen eragin ekonomikoa ez dugu aztertu.   

 

3.2 Ondasun Higiezinen gaineko Zerga. 

 

Proposatutako aldaketek udalentzako zergabilketa igoera ekarriko dute, baina 

datu zuzenik ez dugu zenbatekoa azaltzeko. Gainera proposatutako aldaketak 

aukerazkoak dira. 

 

Datu zuzenik ez dugunez, zergabilketan izango duten igoera hurbilketa bidez 

kalkulatzen saiatuko gara, jarraian aipatzen dena kontuan izanik: 

 

- Bizileku bezala erabiltzen diren eraikinak beste erabilera bat ematen 

dietenetatik bereizteko, etxebizitzek  zerga guztiarekiko duten  OHZ 

kuotaren proportzioa kontuan izaten dugu. 

 

- Hutsik dauden etxebizitzak bereizteko, EUSTATek argitaratzen dituen 

estatistikak kontuan izan ditugu. 

- Gipuzkoako etxebizitzen batez besteko OHZa hutsik dauden etxebizitzatara 

estrapolatzen dugu. 

 

- Hutsik dauden etxebizitza guztiei 100eko 150ko errekargua ezartzen diegu. 

 

- Horrela kalkulatutako zenbatekoa 16,1 milioi eurokoa da. 

 

               

4.  Genero eragina. 

 

4.1. Txostenaren oinarriak eta xedea. 

 

Euskal Autonomia Elkargoko gizon eta emakumeen arteko berdintasunaren 

otsailaren 18ko 4/2005 Legeak 6. artikuluan foru administrazioei ematen die 

emakume eta gizonen arteko berdintasuneko printzipioaren arabera foru 

araudiari eta horren aplikazioari jarraipena egiteko ahalmena. Era berean, 

uztailaren 12ko 6/2005 Foru Arauak, Gipuzkoako Erakunde Antolaketari, 

Gobernuari eta Administrazioari buruzkoak, 70. artikuluan ezartzen du, foru 

arauen aurreproiektuak eta xedapen orokorren proiektuak prestatzeko 

prozeduraren barruan, genero eraginari buruzko derrigorrezko txosten bat 

aurkeztea eranskin gisa. 

 

4. 2. Genero ikuspuntutik kontuan hartzeko neurrien identifikazioa. 

 

Pertsonei (gizonak edo emakumeak) eragingo dieten neurri bakarra 

identifikatu da. Zehazki, eragin hauek izango ditu: 

 

Udalek duten aukera, 100eko 150erainoko  errekargua ezartzeko zergaren 

kuota likidoaren gainean ondasun higiezinek etxebizitza erabilera dutenean, 

eta subjektu pasiboaren edo hirugarrenen ohiko egoitza ez direnean –

hirugarrenen kasuan errentamenduz edo lagapen bidez–. Horregatik, 

iruditzen zaigu aldaketa hau aztertzea EGOKIA dela, baina ezin da 

kuantifikatu genero eraginari dagokionez. 

 

 

Donostia, 2012ko apirilaren 23a 

 

AZTERLAN ATALEKO BURUA 

 

 

 

 


